
ԵՐԵՎԱՆԻ ՔԱՂԱՔԱՊԵՏԱՐԱՆ

ՀՀ, 0015, ք. Երևան, Արգիշտիի 1

№ 46/13					                                          	


«ՅԱՆՍ ՀՈԼԴԻՆԳ» ՍՊԸ-Ի ՏՆՕՐԵՆ
ՏԻԿԻՆ ՆԱԻՐԱ ՎԱՐԴԱՆՅԱՆԻՆ
/ՀՀ, Ա․ Բաբաջանյան 72, yansholding@bk.ru , հեռ․՝ 099-005-100/


ԾԱՆՈՒՑՈՒՄ
Պայմանագիրը միակողմանի /մասնակի/ լուծելու մասին

	Երևանի քաղաքապետարանի և «Յանս Հոլդինգ» ՍՊԸ–ի /այսուհետ՝ Ընկերություն/ միջև 21․08․2025թ․ կնքվել է ԵՔ-ԷԱՃԾՁԲ-25/115-1 ծածկագրով ծառայությունների մատուցման գնման պայմանագիր, որի 1.1 կետի համաձայն՝ «Պատվիրատուն հանձնարարում է, իսկ Կատարողը ստանձնում է սպորտային միջոցառումների կազմակերպման ծառայությունների մատուցման պարտավորությունը /այսուհետ` ծառայություն/` համաձայն սույն պայմանագրի /այսուհետ` Պայմանագիր/ անբաժանելի մասը կազմող N 1 հավելվածով սահմանված Տեխնիկական բնութագրի պահանջների»։
	Պայմանագրի 1.2 կետի համաձայն՝ Ծառայությունը մատուցվում է Պայմանագրի N 1 հավելվածով սահմանված տեխնիկական բնութագրին համապատասխան և N 2 հավելվածով սահմանված ծառայության մատուցման ժամանակացույցով նախատեսված ժամկետներով։ Պայմանագրի N 2 հավելվածի 1-ին չափաբաժնի մասով որպես ծառայության մատուցման ժամկետ սահմանված էր մինչև ս/թ հոկտեմբերի 31-ը ներառյալ։
	Միաժամանակ՝ համաձայն Պայմանագրի 1-ին չափաբաժնի տեխնիկական բնութագրով սահմանված՝ մրցաշարի հետ կապված բոլոր մանրամասները պատվիրատուի հետ համաձայնեցնելու և Պատվիրատուի կողմից տրված պատվեր առաջադրանքի դրույթների վերաբերյալ Երևանի քաղաքապետարանի աշխատակազմի սպորտի և երիտասարդության հարցերի վարչությունը /այսուհետ` Վարչություն/ տեղեկացրել է, որ «Բադմինթոնի միջազգային մրցաշար» սպորտային միջոցառումն անցկացվելու է ս/թ հոկտեմբերի 23-ից մինչև հոկտեմբերի 27-ը։ Վարչության  կողմից Պայմանագրով պատվիրատուին վերապահված իրավունքների և պարտականությունների շրջանակներում 10․10․25թ․ հ․ 46.1/137136-25, 16․10․25թ․ հ․ 46.1/139992-25 և 22.10.25թ. հ. 46.1/143310-25 գրություններով, ինչպես նաև yansholding@bk.ru էլեկտրոնային հասցեով Ընկերությանը տրվել է պատվեր առաջադրանք «Բադմինթոնի միջազգային մրցաշար» սպորտային միջոցառման անցկացման համար իրականացվելիք գործողությունների մասով, որպեսզի Ընկերությունը ներկայացնի մրցաշարի անցկացման հետ կապված բոլոր համաձայնեցումները` հաշվի առնելով վերոնշյալ միջոցառման շրջանակներում արտերկրից ժամանող հյուրերի դիմավորման, հյուրանոցի տեղափոխման, մասնագիտացված բադմինթոնի միջազգային կանոնների համաձայն գծանշումներով դահլիճի, հյուրանոցային ծառայությունների, տրանսպորտի, դիպլոմների, մեդալների, հաղորդավարի, ռեստորանի և փետուրի հիմքով պատրաստված փետրագնդակների կարևորությունը՝ քանի որ վերջինս հանդիսանում է մրցաշարի կարևոր և հիմնական բաղադրիչը:
Ս/թ հոկտեմբերի 21-ին Ընկերության ներկայացուցիչ Ա․ Մնացականյանը հանդիպել է Վարչության պետի հետ, որի ընթացքում վերջինս հավաստիացրել էր փետրագնդակների առկայության մասին և խոստացել, որ կներկայացնի մեկօրյա ժամկետում, սակայն այդպես էլ ոչինչ չի ներկայացրել։
[bookmark: _GoBack]Միաժամանակ՝ համաձայն Պայմանագրի N 1 հավելվածով սահմանված տեխնիկական բնութագրի և Ընկերությանը տրամադրված գրաֆիկի 23.10.25թ. ժամը 02։40-ին վերջինս պետք է օդանավակայանում դիմավորեր Ղազախստանից ժամանած թիմին, սակայն դա ևս չի իրականացվել։
ՀՀ քաղաքացիական օրենսգրքի 408-րդ հոդվածի համաձայն՝ «Պարտավորության խախտում է համարվում այն չկատարելը կամ անպատշաճ /կետանցով, ապրանքների, աշխատանքների և ծառայությունների թերություններով կամ պարտավորության բովանդակությամբ որոշվող այլ պայմանների խախտմամբ/ կատարելը»։
	ՀՀ քաղաքացիական օրենսգրքի 345-րդ հոդվածի 1-ին մասի համաձայն՝ «Պարտավորության ուժով մի անձը /պարտապանը/ պարտավոր է մեկ այլ անձի /պարտատիրոջ/ օգտին կատարել որոշակի գործողություն. այն է՝ վճարել դրամ, հանձնել գույք, կատարել աշխատանք, մատուցել ծառայություն և այլն, կամ ձեռնպահ մնալ որոշակի գործողություն  կատարելուց, իսկ պարտատերն իրավունք ունի պարտապանից պահանջել կատարելու իր պարտականությունը»։
	Պայմանագրի 2.1.3 կետի համաձայն` Պատվիրատուն իրավունք ունի միակողմանի լուծել պայմանագիրը, եթե Կատարողն էականորեն խախտել է պայմանագրիը։ Կատարողի կողմից պայմանագիրը խախտելն էական է համարվում, եթե՝ 
	ա) մատուցված ծառայությունը չի համապատասխանում պայմանագրի N 1 և/կամ N 2 հավելվածով սահմանված պահանջներին։
	ՀՀ քաղաքացիական օրենսգրքի 466-րդ հոդվածի 3-րդ մասի համաձայն՝ «Պայմանագիրը լրիվ կամ մասնակի կատարելուց միակողմանի հրաժարվելու դեպքում, երբ պայամանագրից հրաժարվելը թույլատրվում է օրենքով կամ կողմերի համաձայնությամբ, պայմանագիրը համապատասխանաբար համարվում է լուծված կամ փոփոխված»։
	Հաշվի առնելով այն հանգամանքը, որ Ընկերությունը խախտել է պայմանագրով սահմանված պարտավորությունները և  ղեկավարվելով վերը նշված իրավական հիմքերով Պատվիրատուն միակողմանի /մասնակի/ լուծում է պայմանագիրը։
	Պատշաճ ծանուցումն ապահովելու նպատակով՝ կկիրառվի ՀՀ Կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման մասին» Կարգի 33-րդ կետի 17-րդ ենթակետով սահմանված դրույթները։
	«Գնումների մասին» օրենքի 6-րդ հոդվածի 1-ին մասի 6-րդ կետով նախատեսված հիմքերն ի հայտ գալու դեպքում, պատվիրատուի ղեկավարի պատճառաբանված որոշման հիման վրա լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում։ Ընդ որում սույն կետում նշված որոշումը պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի /մասնակի/ լուծելու մասին հայտարարությունը /ծանուցումը/ հրապարակելու օրվան հաջորդող տասներորդ օրը։ Որոշումը կայացվելուն հաջորդող օրը այն գրավոր տրամադրվում է լիազորված մարմնին և մասնակցին։ Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում որոշումը ստանալուն հաջորդող քառասուներորդ օրվան հաջորդող հինգերորդ օրը, իսկ որոշումն ստանալուն հաջորդող քառասուներորդ օրվա դրությամբ մասնակցի կողմից որոշման բողոքարկման վերաբերյալ հարուցված և չավարտված դատական գործի առկայության դեպքում՝ տվյալ դատական գործով եզրափակիչ դատական ակտն ուժի մեջ մտնելու օրվան հաջորդող հինգերորդ օրը, եթե դատական քննության արդյունքով որոշման կատարման հնարավորությունը չի վերացել։
Ընդ որում, եթե՝
  		 սույն կետով նախատեսված՝ լիազորված մարմնին որոշումը ներկայացվելու վերջնաժամկետը լրանալու օրվա դրությամբ մասնակիցը կամ պայմանագիրը կնքած անձը վճարել է հայտի, պայմանագրի և (կամ) որակավորման ապահովման գումարը, ապա պատվիրատուն տվյալ մասնակցին ցուցակում ներառելու պատճառաբանված որոշումը չի ներկայացնում լիազորված մարմին.
մասնակցի կամ պայմանագիրը կնքած անձի կողմից հայտի, պայմանագրի և (կամ) որակավորման ապահովման գումարի վճարումն իրականացվել է լիազորված մարմնին որոշումը ներկայացվելու վերջնաժամկետը լրանալուց հետո, բայց ոչ ուշ, քան մասնակցին կամ պայմանագիր կնքած անձին ցուցակում ներառելու վերջնաժամկետը լրանալու օրը, ապա պատվիրատուն դրա մասին գրավոր տեղեկացնում է լիազորված մարմին, որի հիման վրա մասնակիցը չի ներառվում ցուցակում:


ՀԱՐԳԱՆՔՈՎ՝ԱՐՍԵՆ ՄԱԿՎԵՑՅԱՆ

ԵՐԵՎԱՆԻ ՔԱՂԱՔԱՊԵՏԱՐԱՆԻ ԱՇԽԱՏԱԿԱԶՄԻ ՍՊՈՐՏԻ 
ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՎԱՐՉՈՒԹՅԱՆ ՊԵՏ






Կատ. աշխ․ սպորտի և երիտասարդության 
հարցերի վարչություն, հեռ․ 011-514-496

